
A.L. 241 tal-2010

ATT DWAR L-AWTORITÀ TA’ MALTA DWAR IR-RIŻORSI
(KAP. 423)

Regolamenti tal-2010 dwar il-Metering tal-Ilma li Jittella
minn Taħt l-Art

BIS-SAĦĦA tas-setgħat mogħtija bl-artikolu 28 tal-Att dwar 
l-Awtorità ta’ Malta dwar ir-Riżorsi, il-Ministru għar-Riżorsi u 
Affarijiet Rurali, wara konsultazzjoni mal-Awtorità ta’ Malta dwar 
ir-Riżorsi, għamel dawn ir-regolamenti li ġejjin:-

1.  (1)  It-titolu ta’ dawn ir-regolamenti hu Regolamenti tal-
2010 dwar il-Metering tal-Ilma li Jittella’ minn Taħt l-Art.

(2)  L-għan ta’ dawn ir-regolamenti hu li jiġi kalkulat 
permezz ta’ meter l-ilma li jittella’ minn taħt l-art. 

2.  (1)  Kemm-il darba ma jiġix dikjarat xort’oħra f’dawn 
ir-regolamenti, għandhom japplikaw it-tifsiriet fl-Att. 

(2)  Għall-finijiet ta’ dawn ir-regolamenti u kemm-il 
darba r-rabta tal-kliem ma tkunx teħtieġ xort’oħra:

“akwifer” tfisser strat jew strati ta’ blat taħt il-wiċċ tal-
art jew strati ġeoloġiċi oħrajn ta’ porożita u permeabbiltà 
suffiċjenti li jkunu jippermettu, jew tnixxija sostanzjali ta’ 
ilma ta’ taħt l-art jew li jittellgħu kwantitajiet sostanzjali ta’ 
ilma ta’ taħt l-art;

“akwifer ta’ fuq it-tafal” tfisser korp ta’ ilma ta’ taħt l-art 
mingħajr konfini li jkun qiegħed jinżamm fl-istrata tal-ġebla 
tal-qawwa ta’ fuq mill-istrati ta’ tafal li jkunu taħt; 

“l-Att” tfisser l-Att dwar l-Awtorità ta’ Malta dwar ir-
Riżorsi;

“l-Awtorità” tfisser l-Awtorità ta’ Malta dwar ir-Riżorsi 
kif imwaqqfa bl-Att;

Titolu u skop.

Tifsir.

“fond residenzjali” għandu jkollha l-istess tifsira kif 
mogħtija lilha fir-Regolamenti tal-1948 dwar il-Fornitura tal-
ilma; 

“ġnien domestiku” tfisser ġnien li mhux ikbar minn 1000 
metru kwadru u li jintuża biss ma’ fond residenzjali u li minnu 
ma jinbiegħ ebda prodott;

“il-Ministru” tfisser il-Ministru responsabbli għar-
riżorsi;

“ilma ta’ taħt l-art” tfisser l-ilma kollu li huwa taħt il-
wiċċ tal-art fiż-żona ta’ saturazzjoni u f’kuntatt dirett mal-art 
jew mal-ħamrija ta’ taħt;

“korp ta’ ilma ta’ taħt l-art” tfisser volum imdaqqas 
ta’ ilma ta’ taħt l-art li jkun jinsab f’akwifer jew f’diversi 
akwifers;

“il-Korporazzjoni” tfisser il-Korporazzjoni għas-Servizzi 
tal-Ilma mwaqqfa bl-Att dwar il-Korporazzjoni għas-Servizzi 
tal-Ilma;

“kuntrattur” tfisser kull persuna mqabbda mill-Awtorità 
biex tagħmel kull xogħol meħtieġ taħt dawn ir-regolamenti;

“network għad-distribuzzjoni tal-ilma pubbliku” għandu 
jkollha l-istess tifsira kif mogħtija lilha fir-Regolamenti tal-
2004 dwar il-Provvista tal-ilma u s-Servizzi tad-Drenaġġ;

“sors tal-ilma ta’ taħt l-art” tfisser kull xaft, mina, ftuħ, 
toqba, miżra jew bir imħaffer fl-art jew imkabbar b’mezz 
artifiċjali, li jwassal sa l-ilma ta’ taħt l-art jew li minnu jkun 
imtella’ jew jista’ jkun imtella’ ilma ta’ taħt l-art jew li hu 
vertikalment iktar fond minn nofs id-distanza bejn il-wiċċ tal-
bir u l-eqreb ilma ta’ taħt l-art f’dak il-post, iżda ma tinkludix 
ġiebja;

“sors domestiku tal-ilma ta’ taħt l-art” tfisser kull sors 
ta’ ilma ta’ taħt l-art li jkun jinsab ġo fond residenzjali u fejn 
l-ilma ta’ taħt l-art ikun jintuża għal skopijiet tad-dar, jew 
għall-mili ta’ swimming pools, jew għat-tisqija ta’ ġnien 
domestiku, jew biex jixorbu l-annimali miżmuma bħala 
annimali domestiċi iżda ma tinkludix maħleb, qasam fejn 
jitrabbew il-ħnieżer, tjur jew rziezet ta’ fniek jew xi użu ieħor 
intensiv jew kummerċjali;

Avviż tal-Gvern N.G. 
133 tal-1948. 

Kap. 355.

A.L. 525 tal-2004.

 “uffiċjal” tinkludi kull persuna mqabbda, allokata fuq 
dmirijiet ma’, jew li b’kull mod ieħor, tkun qed taqdi dmirijiet 
għal jew f’isem l-Awtorità jew il-Korporazzjoni hekk kif 
jista’ jkun il-każ;

“utent” tfisser il-persuna li, waħedha jew flimkien 
ma’ oħrajn, ikollha kontroll effettiv tal-użu tal-art fejn ikun 
jinsab is-sors tal-ilma ta’ taħt l-art, u għall-finijiet ta’ dawn ir-
regolamenti kontroll effettiv għall-użu tfisser l-okkupanza ta’ 
dik l-art;

“wellhead” tfisser kull apparat, tagħmir u xogħol ta’ 
inġinerija meħtieġ mill-Awtorità madwar u maġenb sors tal-
ilma ta’ taħt l-art bl-iskop ta’ ħarsien tas-sors tal-ilma ta’ taħt 
l-art mit-tniġgis u jinkludi l-casing tas-sors tal-ilma ta’ taħt 
l-art; u

“żona ta’ saturazzjoni” tfisser dik il-parti ta’ akwifer li 
fiha il-pori u l-ispazji kollha fil-formazzjoni ġeoloġika jkunu 
mimlija għal kollox bl-ilma.

3.  Is-sorsi kollha tal-astrazzjoni tal-ilma ta’ taħt l-art:

(a)  li ġew mħaffra jew imkabbra qabel is-sena 1955:

Iżda dawk is-sorsi ta’ ilma ta’ taħt l-art biss li, skond id-
dokumenti tal-Awtorità, jidhru li ġew imħaffra jew imkabbra 
qabel is-sena 1955 għandhom jiġu kunsidrati mill-Awtorità li 
ġew hekk imħaffra jew imkabbra; jew

(b)  li ġew reġistrati b’mod validu bħala sorsi ta’ 
ilma ta’ taħt l-art skond ir-Regolamenti tal-1997 dwar ir-
Reġistrazzjoni ta’ Sorsi tal-Ilma ta’ Taħt l-Art; jew

(ċ)  li ġew notifikati b’mod validu bħala sorsi ta’ ilma 
ta’ taħt l-art lill-Awtorità skond ir-Regolamenti tal-2008 dwar 
in-Notifikazzjoni ta’ Sorsi tal-ilma ta’ Taħt l-Art; jew

(d)  li kienu qed jiġu wżati jew li ġew mibnija qabel id-
dħul fis-seħħ tal-Att dwar l-Awtorità ta’ Malta dwar ir-Riżorsi, 
u li qegħdin jintużaw mill-Korporazzjoni, 

għandhom ikunu mkejla b’meter mill-Korporazzjoni jew mill-
kuntrattur imqabbad minnha u hekk kif ordnat mill-Awtorità:

 

Metering ta’ sorsi tal-
astrazzjoni tal-ilma ta’ 
taħt l-art.

A.L. 255 tal- 2008.

 Iżda l-Awtorità tista’ tippermetti li sors tal-ilma ta’ taħt l-art 
ikun eżenti milli jkun imkejjel:

(a)  jekk ebda pompa jew apparat mekkaniku ieħor ma 
jkun ġie installat jew użat biex jittella’ ilma minn dak is-sors 
tal-ilma ta’ taħt l-art; jew

(b)  jekk tinġieb prova mill-utent li jkun proprjetà 
kulturali taħt l-Att dwar il-Patrimonju Kulturali;

(ċ)  jekk jiġi dikjarat bħala tali mill-utent li s-sors 
tal-ilma ta’ taħt l-art ikun qiegħed jintuża biss għal finijiet 
domestiċi mill-abitazzjoni domestika tal-utent u fejn il-
prodott tal-astrazzjoni li jittellà minn dak is-sors ma jkunx 
jeċċedi metru kubu kull jum u s-sors ikun itella ilma ta’ taħt 
l-art minn akwifer ta’ fuq it-tafal;

Iżda l-ammont li jista’ jiġi astratt minn dak is-sors ta’ 
ilma ta’ taħt l-art għandu jkun verifikat u stabbilit mill-
Awtorità wara pump test li jsir mill-Awtorità jew minn 
kuntrattur mqabbad minnha b’dak il-mod u manjiera li 
l-Awtorità tista’ tistabilixxi:

 Iżda ukoll f’dak li għandu x’jaqsam mas-sorsi ta’ ilma 
ta’ taħt l-art li jkunu operati mill-Korporazzjoni, l-Awtorità 
tista’ taċċetta metodi ta’ metering eżistenti fl-ordni meta jidħlu 
fis-seħħ dawn ir-regolamenti.

4.  Għal perjodu transitorju ta’ 12-il xahar mid-dħul fis-
seħħ ta’ dawn ir-regolamenti, l-Awtorità tista’ tippermetti b’mod 
temporanju, li jittellà ilma mhux imkejjel mis-sorsi tal-ilma ta’ taħt 
l-art imsemmija fir-regolament 3 abbażi ta’ kunsiderazzjonijiet ta’ 
prijorità għall-metering ta’ dawk is-sorsi tal-ilma ta’ taħt l-art li 
jkunu skond regolament 8 ta’ dawn ir-regolamenti.

5.  Kemm l-Awtorità kemm il-Korporazzjoni jistgħu jqabbdu 
kuntrattur jew kuntratturi biex iwettqu xi xogħlijiet imsemmija 
f’dawn ir-regolamenti, inkluż xogħol relatat mal-installazzjoni ta’ 
meters u xogħol ieħor li għandu x’jaqsam ma’ dan, qari ta’ meters 
u ħruġ ta’ kontijiet f’isimha, b’kull mezz, f’dak li għandu x’jaqsam 
ma’ ilma li jittella’ minn sors tal-ilma ta’ taħt l-art.

6.  (1)  Il-meters għandhom jiġu provduti u mwaħħla mill-
Korporazzjoni jew mill-kuntrattur tagħha u dawn għandhom jiġu 
installati għas-spejjeż tal-utent, f’dik il-parti tas-sit fejn ikun jinsab 

Kap. 445.

Disposizzjonijiet 
transitarji fir-rigward 
ta’ installazzjonijiet 
ta’ meters.

Kuntratturi li 
għandhom jiġu 
mqabbda għall-
installazzjoni tal-
meters.

Installazzjoni ta’ 
meters. 

is-sors ta’ ilma ta’ taħt l-art u li l-Korporazzjoni tista’ tikkunsidra 
meħtieġ u xieraq u skond dawk l-ispeċifikazzjonijiet u l-ħtiġiet 
tekniċi li l-Awtorità tista tistabilixxi: 

Iżda f ’dak l i  għandu x’ jaqsam max-xogħol  u 
l-installazzjoni tal-meter, il-Korporazzjoni m’għandhiex twettaq li 
tirrestawra l-art, l-uċuħ ta’ ħitan jew kull dekorazzjoni oħra li tista’ 
tintmiss fl-eżekuzzjoni ta’ dawk ix-xogħlijiet u l-installazzjoni tal-
meter.

(2)  L-utent tas-sors ta’ ilma ta’ taħt l-art ikun 
responsabbli li jwettaq dak ix-xogħol preparatorju neċessarju u 
għandu jikkonforma ruħu ma’ dawk id-direzzjonijiet u struzzjonijiet 
u f’dawk iż-żminijiet speċifikati li l-Korporazzjoni tista’ tagħti biex 
issir l-installazzjoni tal-meter skond dawk l-ispeċifikazzjonijiet u 
ħtiġiet tekniċi stabbiliti mill-Awtorità.

(3)  Ix-xogħol preparatorju għall-installazzjoni tal-
meter imsemmi fis-subregolament (2) ta’ dan ir-regolament għandu 
jinkludi, iżda mhux neċessarjament ikun limitat għal, xogħol ta’ 
inġinerija ċivili li jista’ jkun meħtieġ mill-Korporazzjoni għall-
kostruzzjoni tal-wellhead u għall-protezzjoni tal-wellhead u dak 
ix-xogħol għandu jkun ċertifikat minn Perit bħala li jkun sar skond 
l-ispeċifikazzjonijiet u l-ħtiġiet tekniċi stabbiliti mill-Awtorità.

(4)  Meta persuna ma tagħtix aċċess għal sors tal-ilma 
ta’ taħt l-art lill-Korporazzjoni jew ma tkunx tista’, jew tonqos 
milli tkun tikkonforma ruħha mal-instruzzjonijiet jew direzzjonijiet 
tal-Korporazzjoni biex tkun tista’ ssir installazzjoni tal-meter skond 
dawk il-prekawzjonijiet, speċifikazzjonijiet, ħtiġiet tekniċi jew 
żminijiet li jistgħu jiġu stabbiliti għal dak il-għan, il-Korporazzjoni 
għandha tinforma lill-Awtorità li mbagħad tista’ tordna l-għeluq, is-
siġillar u t-twaqqif ta’ dak is-sors tal-ilma ta’ taħt l-art għas-spejjeż 
tal-utent u skond l-ispeċifikazzjonijiet u l-ħtiġiet tekniċi li hija tista’ 
tistabilixxi għal dak il-għan, u b’ żjieda ma’ dan dik il-persuna tkun 
ħatja ta’ reat u tista’, meta tinsab ħatja, teħel:

(a)  priġunerija għal mhux iżjed minn tmintax-il xahar 
jew multa ta’ mhux inqas minn għaxart elef euro u mhux iżjed 
minn ħamsin elf euro; jew

(b)  multa ta’ mhux iżjed minn elf u tliet mitt euro għal 
kull ġurnata li matulha jkompli r-reat:

Iżda l-ispejjeż li jkunu saru mill-Awtorità jew mill-
Korporazzjoni u li jkollhom x’jaqsmu mal-għeluq, siġillar u 
twaqqif tas-sors tal-ilma ta’ taħt l-art għandhom jiġu rkuprati 
mingħand l-utent ta’ dak is-sors.

(5)  Il-meter għandu jkun installat u l-pajpijiet konessi 
miegħu u l-wellhead għandhom ikunu siġillati u magħluqa b’tali 
mod kif tista’ tistabbilixxi l-Korporazzjoni.

(6)  Il-meters għandhom dejjem jibqgħu l-proprjetà tal-
Korporazzjoni u kull tiswija meħtieġa għal-meters pprovduti mill-
Korporazzjoni għandhom isiru, jew ikunu permessi li jsiru, mill-
Korporazzjoni jew mill-kuntrattur tagħha.

7.  (1)  It-twettiq ta’ kull xogħol ta’ liema xorta jkun 
li b’xi mod, ikun li jkun, jikkawża bdil, ksur jew tbagħbis tal-
meter, siġilli jew serraturi fil-wellhead jew fil-meters installati 
mill-Korporazzjoni hu projbit, kemm-il darba dak ix-xogħol ma 
jiġix awtorizzat mill-Awtorità jew permezz ta’ awtorizzazzjoni 
ġenerali jew awtorizzazzjoni speċifika u dak ix-xogħol għandu jsir 
skond dawk il-linji gwida u speċifikazzjonijiet li l-Awtorità tista’ 
tistabbilixxi.

(2)  Persuna tkun ħatja ta’ reat jekk hija tibdel, tkisser 
jew tbagħbas is-siġilli jew is-serraturi tal-meter jew jekk il-
meter jinqabeż jew jekk issir xi ħsara lill-meter, xjentement jew 
b’negliġenza, jew ikunu ġew installati jew mibdula xi fittings b’tali 
mod li l-meter ma jkejjilx b’mod preċiż il-kwantità ta’ ilma mtella’ 
mis-sors tal-ilma ta’ taħt l-art, u tista’, meta tinsab ħatja, teħel:

(a)  priġunerija għal mhux iżjed minn tmintax-il xahar 
jew multa ta’ mhux inqas minn għaxart elef euro u mhux iżjed 
minn ħamsin elf euro; jew

(b)  multa ta’ mhux iżjed minn elf u tliet mitt euro għal 
kull ġurnata li matulha jkompli r-reat:

Iżda f’kull każ l-Awtorità tista’ tordna l-għeluq, is-
siġillar u t-twaqqif ta’ dak is-sors tal-ilma ta’ taħt l-art għas-
spejjeż tal-utent u skond l-ispeċifikazzjonijiet u l-ħtiġiet 
tekniċi li hija tista’ tistabbilixxi għal dak l-għan u l-ispejjeż li 
jkunu saru mill-Awtorità jew mill-Korporazzjoni u li jkollhom 
x’jaqsmu mal-għeluq, siġillar u twaqqif tas-sors tal-ilma ta’ 
taħt l-art għandhom jiġu rkuprati mill-utent ta’ dak is-sors.

Tbagħbis ma’ meters, 
siġilli u serraturi.

8.  (1)  L-Awtorità għandha tistabbilixxi l-priorità u l-ordni 
kif is-sorsi tal-ilma ta’ taħt l-art għandhom jiġu mkejla. 

(2)  Il-priorità għall-installazzjoni tal-meters fis-sorsi 
mnejn jittellà l-ilma jistgħu jkunu bażati fuq:

(a)  il-karatteristiċi idroġeoloġiċi tal-korpi tal-ilma ta’ 
taħt l-art u kalkoli reġjonali ta’ fejn ikunu jinsabu sorsi tal-
ilma ta’ taħt l-art;

(b)  l-użu dikjarat ta’ astrazzjoni;

(ċ)  id-domanda probabbli għall-ilma miksuba minn 
sors ta’ ilma ta’ taħt l-art;

(d)  L-istat ta’ kwalita’ u kwantita tal-korp tal-ilma 
ta’ taħt l-art u l-miżuri kollha konformi mal-ħtiġiet tar-
Regolamenti tal-2004 dwar Pjan ta’ Azzjoni fil-Qasam tal-
Politika tal-Ilma.

9.  (1)  Il-Korporazzjoni għandha tistabbilixxi l-proċeduri 
tagħha għal metering ta’ sorsi ta’ ilma ta’ taħt l-art u l-meters 
jistgħu jinqraw, jiġu spezzjonati jew eżaminati mill-Korporazzjoni 
jew mill-kuntratturi mqabbda minnha, jew kull meta dan jiġi ordnat 
li jsir mill-Awtorità.

(2)  Meta:

(a)  xi utent, wara li jkun irċieva avviż raġonevoli, 
jonqos milli jagħti aċċess jew b’xi mod jostakola lil xi uffiċjal 
tal-Korporazzjoni milli jaqra l-meter; jew

(b)  xi meter, siġill jew serratura tal-meter jiġu 
mbagħbsa b’xi mod li jkun; jew

(ċ)  xi siġill jew serratura jiġu mbagħbsa jew miksura; 
jew

(d)  xi utent ifixkel jew jostakola l-qari, jew jikkawża 
dak it-tbagħbis jew ħsara lill-meter, siġill jew serratura,

il-Korporazzjoni għandha tgħaddi biex tagħmel kalkolu tal-ilma 
mtella’, fid-diskrezzjoni tagħha, abbażi ta’ xi waħda mill-għażliet 
provduti taħt ir-regolamenti 13:

Proċedura għal 
installazzjoni tal-
meters.

A.L. 194 tal-2004.

Qari ta’ meters u 
spezzjoni ta’ meters, 
siġilli u serraturi.

Iżda dan għandu jkun mingħajr preġudizzju għal kull 
ħtija oħra tal-utent li jkollu jew għad irid ikollu jew ta’ kull persuna 
oħra li ma tkunx ħalliet lil uffiċjal tal-Korporazzjoni jidħol:

 
Iżda ukoll f ’kull każ bħal dak, l-aġġustament adatt 

tal-kont tal-utent dwar dak is-sors tal-ilma ta’ taħt l-art f’dak li 
għandu x’jaqsam mal-konsum għandu jsir meta l-meters ikunu 
eventwalment inqraw. 

10.  Id-dritt għal installazzjoni tal-meter u d-dritt ta’ kull 
sena għall-metering għandu jiġi mħallas lill-Korporazzjoni skond 
id-drittijiet stabbiliti kif hemm fl-Iskeda li tinsab ma’ dawn ir-
regolamenti.

11.  Jekk xi ammont dovut lill-Korporazzjoni taħt dawn ir-
regolamenti jibqa’ għal xi raġuni ma jitħallasx sa ħamsa u erbgħin 
ġurnata mid-data speċifikata fil-kont li jkun jitlob il-ħlas ta’ dak 
l-ammont, għandu jibda għaddej l-imgħax fuq dak l-ammont bl-
ogħla rata fis-sena u pro rata permessa bil-liġi għal kull ġurnata li 
tgħaddi wara dawk il-ħamsa u erbgħin ġurnata sad-data meta jsir 
il-ħlas u l-Korporazzjoni għandha tgħarraf lill-Awtorità, li tista’ 
tordna l-għeluq, is-siġillar u t-twaqqif tas-sors tal-ilma ta’ taħt l-art 
għas-spejjeż tal-utent. Jekk il-meter ma jitneħħiex, id-dritt tal-meter 
ta’ kull sena għandu jibqa’ dovut:

Iżda jekk il-meter jkun għadu ma ġiex installat u s-sors 
tal-ilma ta’ taħt l-art ikun ġie magħluq, siġillat u mwaqqaf kif 
imsemmi hawn qabel, ebda dritt ta’ installazzjoni tal-meter u 
imgħax m’għandu jkun dovut.

12.  (1)  Il-Korporazzjoni tista’ f’kull ħin tordna li jsir test 
tal-meter, jekk ikollha biżżejjed ġustifikazzjoni u, jew jekk tkun 
hekk ordnata tagħmel mill-Awtorità.

(2 )   I l -Korporazz jon i  għandha ,  wara  l i  s s i r 
applikazzjoni għaldaqstant mill-utent, tittestja meter u l-utent jista’ 
jkun preżenti waqt dak it-test. Ir-riżultati ta’ dak it-test għandhom 
jorbtu kemm lill-utent kemm lill-Korporazzjoni, u l-volum tal-ilma 
li jkun ittella’ mid-data meta jkun sar l-aħħar qari tal-meter sad-
data tat-test, jew tat-tneħħija tal-meter għall-fini tat-test, għandu 
jiġi kalkulat skond ir-riżultat ta’ dak it-test. 

(3)  Id-dritt għal applikazzjoni għat-testing ta’ meter 
tal-ilma għandu jitħallas kif stabbilit fl-Iskeda li tinsab ma’ dawn 
ir-regolamenti:

Installazzjoni ta’ 
meters u ħlas ta’ kejl.

Meta ma jitħallsux id- 
drittijiet.

Qari ta’ meters.

Iżda dan id-dritt għandu jingħata lura jekk wara li jsir it-
test, il-meter ikun instab li mhux korrett b’aktar minn sitta fil-mija 
(6%) mill-volum tal-ilma attwalment ittestjat.

(4)   Meta meter  ikun instab l i  mhux qiegħed 
jaħdem sew, il-fatt għandu jkun avżat bil-miktub lill-utent mill-
Korporazzjoni u l-meter għandu jiġi sostitwit b’meter ieħor. Il-qari 
li jsir tal-meter il-ġdid fil-waqt tal-installazzjoni għandu jingħata 
lill-utent jekk dan jitolbu:

Iżda l-Awtorità, tista’ tippermetti li sors tal-ilma ta’ taħt 
l-art temporanjament ma jkollux meter sakemm jiġi installat meter 
ġdid.

13.  (1)  Il-volum tal-ilma mtella’ fir-rigward tal-perjodu 
bejn id-data tal-qari minnufih qabel il-qari li għalih il-meter ikun 
instab difettuż jew imbagħbas, u d-data tal-installazzjoni tal-meter 
il-ġdid jew id-data tat-tiswija tal-meter difettuż, skond kif jista’ 
jkun il-każ, għandu jkun stmat skond is-subregolament (2) ta’ dan 
ir-regolament.

(2)  Meta:

(a)  mal-ittestjar il-meter ikun instab li mhux korrett 
b’aktar minn sitta fil-mija (6%) mill-volum tal-ilma ttestjat;

(b)  il-meter ikun ġie mneħħi għat-tiswija; jew

(ċ)  il-meter kien, jew xi tagħmir li jkollu x’jaqsam 
miegħu kien ġie installat jew mibdul biex il-meter ma jkejjilx 
b’mod preċiż il-kwantità ta’ ilma mtella’,

il-Korporazzjoni tista’ tikkalkula l-kwantita’ ta’ ilma mtella’ 
b’riferenza għar-rata medja ta’ ilma mtella’ ta’ kuljum:

(i)  matul il-perjodu li jkun jikkorispondi għall-aħħar 
sena preċedenti; jew

(ii)  matul il-perjodu bejn iż-żewġ qari minnufih qabel 
il-qari li għalih il-meter ikun instab difettuż jew ġie mneħħi 
jew instab mhux preċiż; jew

Stimi f’każ fejn 
il-meter ikun 
instab difettuż jew 
mbagħbas.

(iii)  matul il-perjodu bejn id-data tal-installazzjoni tal-
meter il-ġdid jew tat-tiswija tal-meter difettuż, hekk kif jista’ 
jkun il-każ, u data sussegwenti li għandha tiġi stabbilita mill-
Awtorità.

(3)  Qari speċjali ta’ meters jista’ jittieħed f’kull waqt 
hekk kif jista’ jkun miftiehem bejn l-utent u l-Korporazzjoni.

14.  (1)  Kull meta l-utent ta’ sors tal-ilma ta’ taħt l-art li 
jkun imkejjel bil-meter kif imsemmi fir-regolament 3 ta’ dawn ir-
regolamenti jkun bi ħsiebu jagħmel xi xogħol ta’ manutenżjoni 
fuq pompa jew apparat mekkaniku ieħor u, jew xogħol fuq xi 
konnessjoni oħra jew tagħmir ieħor li jintuża sabiex jittella’ l-ilma 
minn sors ta’ l-ilma ta’ taħt l-art li jkollu meter u dik il-pompa jew 
apparat mekkaniku jew konnessjoni jew tagħmir ieħor ma jkunx 
aċċessibli minħabba l-preżenza ta’ siġilli jew serraturi li jkunu 
provduti u installati mill-Korporazzjoni skond ir-regolament 6 ta’ 
dawn ir-regolamenti, dak l-utent għandu jippreżenta applikazzjoni 
bil-miktub lill-Korporazzjoni għas-sospensjoni temporanja tal-
metering, għall-approvazzjoni tagħha, bil-mod u manjiera li 
l-Korporazzjoni tista’ tiddeċiedi u dik l-applikazzjoni għandha 
jkollha magħha bi ħlas għall-applikazzjoni kif stabbilit fl-Iskeda li 
tinsab ma’ dawn ir-regolamenti:

Iżda m’għandu jsir ebda xogħol sakemm ma tinkisibx 
approvazzjoni bil-miktub għal dawk ix-xogħolijiet mill-
Korporazzjoni u skond dawk il-kundizzjonijiet li l-Korporazzjoni 
tista’ tistabbilixxi u skond dawk il-linji gwida u speċifikazzjonijiet 
li l-Awtorità tista tistabbilixxi. 

(2)  Kull persuna li tagħmel xi xogħol minn dak 
imsemmi fis-subregolament (1) ta’ dan ir-regolament jew li 
ġġiegħel li jsir dak ix-xogħol, mingħajr l-approvazzjoni minn qabel 
tal-Korporazzjoni, għandha tkun ħatja ta’ reat u tista’, meta tinsab 
ħatja, teħel:

 
(a)  priġunerija għal mhux iżjed minn tmintax-il xahar, 

jew multa ta’ mhux inqas minn għaxart elef euro u mhux aktar 
minn ħamsin elf euro; jew 

(b)  multa ta’ mhux iżjed minn elf u tliet mitt euro għal 
kull ġurnata li matulu jibqa’ għaddej dak ir-reat.

(3)  I l-Korporazzjoni għandha, meta tapprova 
s-sospensjoni temporanja tal-metering, tispeċifika:

Applikazzjoni 
għal sospensjoni 
temporanja ta’ 
metering.

(a)  id-data meta s-sospensjoni temporanja tal-
metering għandha tidħol fis-seħħ u d-data meta s-sospensjoni 
temporanja tal-metering ma tibqax fis-seħħ; u 

(b)  kull kundizzjoni oħra li l-Korporazzjoni tista’ tqis 
li tkun meħtieġa. 

(4)  Il-Korporazzjoni tista’ tissiġilla s-sors tal-ilma 
ta’ taħt l-art u kull konnessjoni mas-sors għall-perjodu li hija 
tistabilixxi għas-sospensjoni temporanja tal-metering skond 
l-ispeċifikazzjonijiet u l-prekawzjonijiet tekniċi li l-Awtorità tista’ 
tistabilixxi u li jidhrilha xierqa.

(5)  L-utent tas-sors tal-ilma ta’ taħt l-art jinstab ħati ta’ 
reat jekk, xjentement jew b’negliġenza:

 
(a)  is-siġilli jew is-serraturi jiġu mibdula, miksura jew 

imbagħbsa;
 
(b)  jekk issir xi ħsara lis-siġilli, serraturi jew 

konnessjonijiet, jew jekk jiġu installati jew mibdula xi fittings 
matul il-perjodu ta’ sospensjoni temporanja tal-metering, 

u meta jinsab ħati dak l-utent jista’ jeħel:

(i)  priġunerija għal mhux iżjed minn tmintax-il 
xhar, jew multa ta’ mhux inqas minn għaxart elef euro u 
mhux iżjed minn ħamsin elf euro; jew

 (ii)  multa ta’ mhux iżjed minn elf u tliet mitt 
euro għal kull jum li matulu jibqa’ għaddej dak ir-reat.

(6)  Kull xogħol li jsir f’dak li għandu x’jaqsam mat-
tneħħija ta’ xi siġill ta’ meter jew siġillar ta’ sors tal-ilma ta’ taħt 
l-art għandu jsir mill-Korporazzjoni jew mill-kuntrattur tagħha.

15.  (1)  Meta utent ta’ sors tal-ilma ta’ taħt l-art ikun bi 
ħsiebu jagħlaq, jissiġilla u jwaqqaf sors tal-ilma ta’ taħt l-art, l-utent 
għandu japplika bil-miktub lill- Awtorità għall-approvazzjoni 
tagħha, b’dak il-mod u manjiera skond ma’ l-Awtorità tista’ tkun 
teħtieġ u flimkien ma’ din l-applikazzjoni għandu jitħallas id-dritt 
għall-applikazzjoni kif stabbilit fl-Iskeda li tinsab ma’ dawn ir-
regolamenti:

Applikazzjoni 
għall-għeluq, siġillar 
u twaqqif ta’ sors tal-
ilma ta’ taħt l-art.

Iżda ebda xogħol ta’ għeluq, siġillar u twaqqif m’għandu 
jsir sakemm ma tinkisibx approvazzjoni bil-miktub ta’ dak ix-
xogħol mill-Awtorità. 

(2)  Kull persuna li tagħmel xi xogħolijiet bħal dawk 
imsemmija fis-subregolament (1) ta’ dan ir-regolament jew 
iġġiegħel li jsiru dawk ix-xogħolijiet, mingħajr l-approvazzjoni 
minn qabel tal-Awtorità, ikun ħati ta’ reat u, meta jinsab ħati, jista’ 
jeħel:

 
(a)  priġunerija għal mhux izjed minn tmintax-il xahar, 

jew multa ta’ mhux anqas minn għaxart elef euro u ta’ mhux 
iżjed minn ħamsin elf euro; jew

 
(b)  multa ta’ mhux iżjed minn elf u tliet mitt euro għal 

kull jum li matulu jibqa’ għaddej dak ir-reat.

(3)  Kull xogħol li jsir skond is-subregolament (1) 
ta’ dan ir-regolament għandu jsir għas-spejjeż tal-utent u dawn 
għandhom ukoll isiru taħt is-superviżjoni tal-Korporazzjoni jew 
tal-kuntrattur tagħha:

 Iżda l-utent m’għandux ikun meħlus mir-responsabbiltà 
li jkollu biex iħallas id-dritt annwal dovut għall-metering sad-data 
tal-għeluq, siġillar u twaqqif ta’ dak is-sors tal-ilma ta’ taħt l-art.

 (4)  L-ispejjeż li l-Awtorità jew il-Korporazzjoni 
jagħmlu u li jkollhom x’jaqsmu mas-superviżjoni tas-siġillar u 
t-twaqqif ta’ sorsi tal-ilma ta’ taħt l-art għandhom jitħallsu mill-
utent tas-sors li jkun ser jiġi siġillat u mwaqqaf.

16.  Meter imwaħħal ma’ sors tal-ilma ta’ taħt l-art jista’ 
jitneħħa f’kull waqt mill-Awtorità, u ebda persuna m’għandha, 
bl-installazzjoni ta’ meter kif hemm f’dawn ir-regolamenti jew 
b’eżenzjoni mill-installazzjoni ta’ dak il-meter f’sors tal-ilma ta’ 
taħt l-art, tivvanta jew titqies li tkun akkwistat xi dritt legali biex 
ittella’ l-ilma ta’ taħt l-art minn dak is-sors.

17.  (1)  L-Awtorità għandha tordna l-għeluq ta’ kull sors 
domestiku tal-ilma ta’ taħt l-art fi żmien sitt xhur mid-dħul fis-seħħ 
ta’ dawn ir-regolamenti ħlief għal kull sors domestiku tal-ilma ta’ 
taħt l-art:

Ebda dritt legali biex 
jittella’ ilma ta’ taħt 
l-art.

Setgħat tal-Awtorità .

(a)  li ma jkollu ebda pompa jew apparat mekkaniku 
ieħor installat jew użat biex jittella’ l-ilma minn dak is-sors 
tal-ilma ta’ taħt l-art; jew

(b)  li jkun jinsab ġo fond residenzjali li ma jkunx jista’ 
jiġi fornut bi provvista kostanti ta’ ilma mill-Korporazzjoni 
skond ir-Regolamenti tal-1948 dwar il-Fornitura tal-Ilma, 
minħabba biss li n-network pubbliku għad-distribuzzjoni tal-
ilma jkun jinsab iktar minn 50 metru mill-eqreb punt tal-fond 
residenzjali; jew

(ċ)  li tinġieb prova dwaru mill-utent ta’ dak is-sors tal-
ilma ta’ taħt l-art li jkun proprjetà kulturali taħt l-Att dwar il-
Patrimonju Kulturali; jew

(d)  li jkun dikjarat mill-utent permezz ta’ affidavit 
maħluf quddiem Kummissjunarju b’setgħa li jagħti Ġuramenti 
bħala sors:

(i)  li jkun użat biss għal finijiet domestiċi mill-
abitazzjoni domestika tal-utent; u

(ii)  li minnu l-produzzjoni tal-ilma li jittella’ 
minn dak is-sors tal-ilma ta’ taħt l-art ma tkunx teċċedi 
metru kubu kull jum; u

(iii)  l-ilma li jittella’ mis-sors tal-ilma ta’ taħt l-art 
ikun mill- akwifer ta’ fuq it-tafal.

(2)  L-għeluq, l-issiġillar u t-twaqqif ta’ sors tal-ilma 
ta’ taħt l-art imsemmi fis-subregolament (1) għandu jsir għas-
spejjeż tal-utent u skond l-ispeċifikazzjonijiet u l-ħtiġiet tekniċi li 
l-Awtorità tista’ tistabbilixxi, u kull spiża li tkun saret mill-Awtorità 
li jkollha x’taqsam ma’ dak l-għeluq, siġillar u twaqqif tas-sors tal-
ilma ta’ taħt l-art għandhom jitħallsu mill-utent ta’ dak is-sors tal-
ilma ta’ taħt l-art.

(3)  L-Awtorità tista’ f’kull żmien tordna l-għeluq, is-
siġillar u t-twaqqif ta’ sors tal-ilma ta’ taħt l-art jew tillimita l-ilma 
ta’ taħt l-art li jittella’ minn xi sors tal-ilma ta’ taħt l-art jekk, fil-
fehma tal-Awtorità, dan ikun meħtieġ biex jillimita l-ilma ta’ taħt 
l-art li jittella’ għal kull raġuni li tkun, u tista’ għal dak il-għan 
tagħlaq kull żbokk għall-ħruġ jew konnessjoni u tissiġilla dawk 
l-iżbokki għall-ħruġ jew konnessjonijiet kif hija tista’ tqis li jkun 
meħtieġ:

Iżda l-utent m’għandux jinħeles mill-ħlas ta’ kull sena 
għall-metering u kull ħlas ieħor dovut sad-data tal-għeluq, siġillar 
u twaqqif ta’ dak is-sors tal-ilma ta’ taħt l-art:

Iżda ukoll  s-sors tal-ilma ta’ taħt l-art  għandu 
jingħalaq, jiġi siġillat u mwaqqaf għas-spejjeż tal-utent u skond 
l-ispeċifikazzjonijiet u l-ħtiġiet tekniċi li l-Awtorità tista’ tistabilixxi 
u l-ispejjeż li jkunu saru mill-Awtorità u li jkollhom x’jaqsmu 
mal-għeluq, l-issiġillar u t-twaqqif tas-sors tal-ilma ta’ taħt l-art 
għandhom jitħallsu mill-utent ta’dak is-sors tal-ilma ta’ taħt l-art.

(4)  Jekk persuna ttella’ jew tuża l-ilma bi ksur ta’ xi 
projbizzjoni jew limitazzjoni imposta minn xi ordni, kundizzjoni 
jew struzzjoni maħruġa mill-Awtorità jew jekk xi persuna ittella’ 
jew tuża ilma xort’oħra milli skond xi kundizzjoni, ordni jew 
restrizzjoni hekk imposta, dik il-persuna tkun ħatja ta’ reat taħt 
dawn ir-regolamenti u tista’ meta tinsab ħatja, teħel:

(a)  priġunerija għal mhux iżjed minn tmintax-il xahar 
jew multa ta’ mhux inqas minn għaxart elef euro u mhux iżjed 
minn ħamsin elf euro; jew

(b)  multa ta’ mhux iżjed minn elf u tliet mitt euro għal 
kull ġurnata li matulha jkompli r-reat:

Iżda l-Awtorità tista’ tordna l-għeluq, is-siġillar u 
t-twaqqif ta’ sors tal-ilma ta’ taħt l-art għas-spejjeż tal-utent 
u skond l-ispeċifikazzjonijiet u l-ħtiġiet tekniċi li l-Awtorità 
tista’ tistabilixxi għal dak il-għan u l-ispejjeż li jagħmlu 
l-Awtorità jew il-Korporazzjoni u li jkollhom x’jaqsmu 
mal-għeluq, siġillar u twaqqif tas-sors tal-ilma ta’ taħt l-art 
għandhom jitħallsu mill-utent ta’ dak is-sors.

(5)  L-Awtorità tista’ toħroġ direttivi jew tieħu 
deċiżjonijiet biex tiżgura konformità ma’ dawn ir-regolamenti.

18.  L-Awtorità m’għandha tinżamm responsabbli għal ebda 
telf jew ħsara u m’għandha tagħti ebda kumpens lil xi persuna għal 
xi telf jew ħsara:

(a)  kaġunati lil xi persuna minħabba f’xi ħaġa li tkun 
saret b’konsegwenza tal-metering ta’ xi sors tal-ilma ta’ taħt 
l-art;

Danni u kumpens 
li l-Awtorità 
m’għandhiex 
tkun responsabbli 
għalihom.

(b)  kaġunati bl-għeluq, l-issiġillar u t-twaqqif ta’ xi 
sors tal-ilma ta’ taħt l-art;

 
(ċ)  kaġunati minn xi ħaġa li tkun saret biex l-ilma ta’ 

taħt l-art jiġi limitat jew projbit milli jittella’;
 
(d)  kaġunati minn xi att magħmul jew li jibqa’ ma jsirx 

mill-Awtorità fit-twettiq tal-funzjonijiet tagħha taħt dawn ir-
regolamenti.

19.  (1)  Kull uffiċjal jew impjegat tal-Korporazzjoni jew 
tal-Awtorità li jkun awtorizzat kif imiss jista, f’kull ħin raġonevoli, 
jidħol f’kull fond li fih ikun jinsab sors tal-ilma ta’ taħt l-art sabiex 
jiġi żgurat il-ħarsien ta’ dawn ir-regolamenti.

(2)  Għall-finijiet ta’ kull azzjoni meħuda taħt 
dawn ir-regolamenti, l-Awtorità tista’ titlob l-għajnuna tal-
Kummissarju tal-Pulizija, li għandu għal dak il-għan jeżerċita 
dawk is-setgħat mogħtija lilu bil-liġi f’dak li għandu x’jaqsam mal-
investigazzjonijiet ta’ reati kriminali. 

20.  (1)  L-Awtorità tista’ timponi piena amministrattiva fuq 
kull persuna li tikser xi disposizzjoni ta’ dawn ir-regolamenti jew li 
tonqos milli tkun konformi ma’ xi direttiva mogħtija jew deċiżjoni 
mittieħda mill-Awtorità biex tiżgura konformità ma’ dawn ir-
regolamenti.

(2)  Multa amministrattiva li tiġi mposta taħt is-
subregolament (1) ta’ dan ir-regolament m’għandhiex tkun inqas 
minn elf u ħames mitt euro u m’għandhiex teċċedi mitt elf euro 
għal kull kontravenzjoni u, jew sitt mitt euro għal kull ġurnata 
ta’ nuqqas ta’ konformità, mid-data tad-deċiżjoni adottata mill-
Awtorità.

21.  Il-pieni provduti f ’dawn ir-regolamenti għandhom 
japplikaw fil-każ ta’ reat li jkun sar taħt dawn ir-regolamenti, 
kemm-il darba l-fatt ma jkunx jikkostitwixxi reat aktar gravi taħt 
il-Kodiċi Kriminali jew xi liġi oħra, meta għandhom japplikaw id-
disposizzjonijiet li jinsabu fil-kodiċi jew f’kull liġi oħra.

22.  Minkejja kull liġi oħra, proċeduri għal reat kontra dawn 
ir-regolamenti jistgħu ikunu mibdija f’kull waqt fi żmien sitt snin 
minn meta jkun sar ir-reat.

Setgħat ta’ nfurzar.

Pieni amministrattivi.

Reati u pieni.

Bidu ta’ proċeduri.

1

SKEDA 

Regolamenti 10, 12(3), 14(1), 15(1) 

lasijiet 

Nru. Tip  las 

  

1 las gall-installazzjoni tal-meter gal kull sors 

tal-ilma ta’ tat l-art – Regolament 10 

€ 765 

2 las ta’metering: gal kull perjodu ta’ sena u 

gal kull sors tal-ilma ta’ tat l-art imkejjel 

b’meter tat dawn ir-regolamenti – Regolament 

10 

€ 143 fis-sena 

3 Applikazzjoni lill-Korporazzjoni gall-ittestjar 

tal-meter – Regolament 12 (3) 

€ 50 

4 Applikazzjoni gas-sospensjoni temporanja tal-

metering  – Regolament 14 (1) 

€ 100 

5 Applikazzjoni lill-Awtorita` gall-geluq, siill u 

twaqqif ta’ sors tal-ilma ta’ tat l-art – 

Regolament  15 (1) 

€ 50 




